Nafarroako Parlamentuko Mahaiak, 2009ko apirilaren 6an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Ángel Agirrebengoa Imaz jaunak aurkeztutako galdera, Nafarroako Enplegu Zerbitzuaren eta INAFREren arteko hitzarmena sinatu ondotik aurkeztutako eta onetsitako proiektuei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

GALDERAREN TESTUA

Nafarroa Bai parlamentu-taldeko foru parlamentari José Ángel Agirrebengoa Imazek, Legebiltzarreko Erregelamenduan xedatuaren babesean, honako galdera hau egin dio Nafarroako Gobernuari, idatziz erantzun dezan.

Nafarroako Enplegu Zerbitzuak eta INAFREk 2008an Enpleguaren Behatokiaren arloko ekintzak abian jartzeko eginiko hitzarmenaren bosgarren klausularen arabera, hitzarmena sinatu ondoren egitekoak ziren proiektuak 2008ko irailaren 30a baino lehen aurkeztu behar ziren, eta proiektu horien kostuak ezin zuen gainditu kopuru jakin bat: 50.000 euro UGTren kasuan, 99.428 euro CCOOrenean eta 221.760 euro Nafarroako Enpresaburuen Konfederazioaren kasuan.

Hori dela-eta, hauxe jakin nahi dut:

a) Zer proiektu, zein entitaterenak eta zenbateko kostuarekin aurkeztu eta onetsi dira hitzarmena sinatu ondoren?

b) Proiektua aurkezterakoan aurkeztu bada baita ere hitzarmenaren hirugarren klausulan aipatu eranskina, horren kopia bat jaso nahiko nuke, edo, kasua bada, aipatu eranskinean adierazitako dokumentazioa ez aurkeztu izanaren arrazoiak jakin nahiko nituzke.

c) Proiektuak amaituta badaude, hitzarmenaren hamazazpigarren klausulan aipatzen den dokumentazioa jaso nahiko nuke, zehazki:

– Eginiko proiektu bakoitzaren txosten exekutiboa; hau da, haren edukiaren alderdi garrantzitsuenak jasotzen dituen laburpen tekniko eta zientifikoa.

– Proiektuaren amaierako txostena, non, besteak beste, azterketaren xede den gaiari buruzko jarduera- eta hobekuntza-neurriak proposatu beharko baititu.

– Proiektuaren laburpena.

